
puraharanandana ripukulabhanjana dinakarakoṭirūpa parihṛtalokatāpa śikhīndravāhana 
mahendrapālana vidhṛtasakalabhuvanamūla vidhutanikhiladanujatūla tāpasasamārādhita 
pāpajavikārājita tāruṇyavijitamārākāra kāruṇyasalilapūrādhāra mayūravaravāhana 
mahendragiriketana bhaktiparagamya śaktikararamya paripālitanāka puraśāsanapāka 
nikhilalokanāyaka girividārisāyaka mahādevabhāgadheya mahāpuṇyanāmadheya 
vinataśokavāraṇa vividhalokakāraṇa suravairikāla puravairibāla bhavabandhanavimocana 
daladambujavilocana karuṇāmṛtarasasāgara taruṇāmṛtakaraśekhara vallīmanohāriveṣa 
mallīmālabharīkeśa paripālitavibudhaloka parikālitavinataśoka mukhavijitacandra 
nikhilaguṇamandira bhānukoṭisadṛśarūpa bhānukopabhayadacāpa 
pitṛmanohārimandahāsa ripuśirodāricandrahāsa śrutikalitamaṇikuṇḍala 
rucivijitaravimaṇḍala bhujavaravijitasāla bhajanaparamanujapāla navavīrasaṃsevita 
raṇadhīrasambhāvita manohāriśīla mehendrārikīla kusumaviśadahāsa kulaśikharinivāsa 
vijitakaraṇamunisevita vigatamaraṇajanibhāṣita skandapuranivāsa nandanakṛtavilāsa 
kamalāsanavinata caturāgamavinuta kalimalavihīnakṛtasevana sarasijanikāśaśubhalocana 
ahāryavaradhīra anāryavaradūra vidalitarogajāla viracitabhogamūla bhogīndrabhāṣita 
yogīndrabhāvita pākaśāsanaparipūjita nākavāsinikarasevita vidhṛtavidyādhara 
vidrumahṛdyādhara dalitadanujavetaṇḍa vibudhavarakodaṇḍa paripālitabhūsura 



maṇibhūṣaṇabhāsura atiramyasvabhāva śrutigamyaprabhāva līlāviśeṣatoṣitaśaṅkara 
helāviśeṣakalitasaṅkara sumasamaradhana śaśadharavadana subrahmaṇya vijayībhava 
vijayībhava ||

